
Jolandatt Hans A. Djurhuus

Revur og bjorn Jakob Jakobsen

Hinar segurnar i kapitlinum

At tosa um

Tekna og skriva

Keldur

Hesar sggur, yrkingar og sdlmar standa i Lesibok til 3. skitladr, 1. partur,

ot B~ N

14
15

sum Fgroya Skulabékagrunnur gav Gt 11981. Flestar eru i sjeynda kapitli,
»Ljosini tey skinu®, sum er jélakapittulin i békini. Revur og bjgrn er aftrat.
Hon stendur fremri i bokini, og har er tad fyrsti joladagur, sum alt snyr seg

um.

Tekstirnir eru prentadir ordareett sum i lesibokini. Tey bindistrikini, sum
lesibdkin hevdi i samansettum ordum til hjalpar vid lesingini (,,jola-natt®,

wvetrar-dag"), eru tikin burtur. Geesalappirnar eru ,,soleidis“.



YRKING

Litla Marin droymdi

Litla Marin droymdi, hon sa eitt jolatree,

sum st6d einsamalt 4 eini flatu.

Har kom mamman gangandi og festiljos i tad,
ta id skyming for at kdma gatu.

Ljosini tey skinu, og ta var treeid bjart,

a tess greinum lystu heimsins stjgrnur,
blankar, sum ta ta teer um veturnaetur seert,
ta id glerid leggur lok a tjernir.

Fram har gingu veettrar yvir frystan sverd,
foru teer at dansa har um treid;

sungu teer um vetrardyrd og jolafrid a jerd.
Marin lyddi hugtikin 4 lagid.

Og so for at kava — og so var traeid skrytt,
flykrur legdust 1id um 1id 4 greinar;
hvitar voru geturnar, fletulendid hvitt,
hvitar tagvur, hvitir allir steinar.

Fuglar komu flugvandi, béru bond og flogg,
tad var, sum tad atti - altilagi-,

eisini so béru teir so fjalg og vekur plagg,
sum teir legdu varliga um treeid.

Marin 14 og droymdi, men vaknadi av ti,
manin lysti gylt a kinn og enni;

ta for hon at smilast, ti brosandi og blid
har sat mamman framman fyri henni.

Hans A. Djurhuus
Lesibok til 3. skulaar, bls. 151-152



SOGA

Snjokellingin

Tad var ein vetrardag; hann var farin at toya, og kavin
kreymadi, men to litid.

Ta baladust vit uti og rulladu stérar kavabéltar; so gjerdu vit
eina snjokelling. Papi setti hovdid a hana, og hann gjerdi eisini
ngsina og koleyguni; og inn i bikin 4 henni hevdi stéri beiggi
grivid eitt stort riim og kynt upp vid torvi og vatum halmi. Eitt
hol gekk fra riminum upp i munnin, og stéri beiggi setti eina
pipu i munnin 4 snjékellingini; so st6d hon og roykti.

Tad mundi hon treingja til i kuldanum.

Hurra! Og hundurin fér at goyggja, ti snjékellingin hevdi eitt
homluband i hondini og leetst at vilja slaa.

Gamla Marin hevdi verid burtur i bygd um dagin og kom aftur
um kveldid; hon vard so klgkk, at hon répti.

Dagin eftir slepti hon heimavedrinum ut. Men tad skuldi hon
ikki gjert. Tivedrurin var illur, og hann tok eitt renningarlop og
stangadi snjokellingina, so hon reyk um koll. Hann var
vinmadur min og hevdi ofta fingid dryl fra meer. Tann dagin
fekk hann einki uttan smekk.

A. C. Evensen
Lesibok til 3. sktilaar, bls. 162



SKJALDUR

Kettan situr a ovni

Kettan situr 4 ovni,

leppir mjolk ar sponi.

Krakan situr 4 brunni

vid spoénblad i munni.

@rnin situr a kvisti,

sinum nevi ristir.

Lena meaer veingir tinar at fligva.
Hvar skalt ta fligva?

Heim til hallar at bagva.

Har sita nunnur,
seyma gulldunnur.
Har sita sveinar,
veva gullteinar.

Har sita moyggjar,
seyma gulltroyggjur
vid gyltari nal

og silkitradi.

Gamalt skjaldur
Lesibok til 3. skiilaar, bls. 177-178



SOGA

Jolanatt

Ajoélanatt, ta id Jesus var faddur, var alt so kvirt sum aldri 4dur
ella seinni. Attirnar svévu, og tlvurin 14 vid lambsins lid uttan
at gera ti nakad. Ljonid og tikarin gingu teett at hisunum, men
tad leet ikki i teimum, og kom eitt ella annad livandi fram vid
teimum, so rerdu tey tad ikki.

Stjgrnurnar brunnu klarari enn adur. Teer brunnu so klarar
sum hitt fyrsta kveldid, ta id Varharra skapti ter og beyd
teimum at loga og skina til gamans fyri teer sjalvar og onnur.

InniiBetlehem sat ein ungur madur hja einari ungari konu.
Tey sétu inni i einum fjosi; ti tey voru so fatek, at eingin vildi
hysa teimum - og té voru tey av gédari eett.

Forfedrar teirra hgvdu verid kongar i Gydingalandi, og
sjalvur hin vidagitni David var esettarfadir teirra. T9, tad var fyri
einki at rokna n. NG raddi Rom yvir verdini, og hin rémverski
keisarin atti vald og reett i Gydingalandi.

Konan skuldi eiga barn, og hon segdi fyri manninum, at tad
var Guds sonur, id na skuldi koma til verdina; ti ein eingil hevdi
sagt henni, at hon skuldi eiga heimsins frelsara. Madurin tridi
hesum, sum hann triadi gllum, id konan segdi; ti hon var so rein
og g60, sum hevdi hon sjalv verid ein Guds eingil og ikki eitt
syndugt menniskja. Men just ti hevdi eisini Gud valt hana at
vera mamma at soni sinum.

Nakrir seydamenn voru hesa somu natt staddir uttan fyri
Betlehem. Teir tordu ikki at lata seydin vera einsamallan; ti teir
stardu fyri, at ilvurin skuldi taka hann.



T6 hesa natt leet tlvurin seydin hava frid, men tad vistu
seydamenninir ikki. Teir hevdu ti kynt stéran eld og 16gu
rundan um hann og hugdu at stjgrnunum, sum teir hildu vera
so blankar, sum teir aldri Adur hevdu s®d ter.

»Hetta er ein undarlig natt,” segdi ein, ,alt er so stilt, og
stjgrnurnar eru so klarar; eg haldi tad naestan vera éunniligt at
hyggja at teimum.”

»Tad er nakaditi, tt sigur,” segdi ein annar, ,hygg n til demis
handa stjernan, id har stendur; maer tykir, at hon gerst blankari
og blankari, so hvert sum lidur fram iméti midnéatt.*

,0g so er tad eisini lagid,” segdi hin tridi, ,,at her eingir tlvar
eru i natt; teir plaga annars at ganga og snodda kring um eldin. -
J4, ti hevur reett,” segdi hann vid hin fyrsta, ,hetta er ein
ounnilig natt.”

Hin, sum hevdi lagt merki til ta klaru stjgrnuna, sa nt, at hon
lysti so bjert, at ikki s6lin kundi lysa bjartari.

»Nei, hyggid, hyggid!“ segdi hann, ,Varharra hevur skapad
eina nyggja sol, eina sdl, id skal lysa um nattina. N4 verdur aldri
natt aftur, nt verdur altid dagur.”

Hinir hugdu upp i loft. Men ta fér alt kring um teir at lysa:
flatan lysti - Betlehem lysti - og himmalin lysti. Tad ljomadi og
skein um allar leidir. Og so hoyrdu teir sud av storum veingjum i
loftinum, - og sudid kom neerri og naerri, vaks og mentist - og so
-ja, so stéd ein eingil hja teimum og vid honum négvir einglar.

Ta bivadu seydamenninir.

Men eingilin segdi vid teir, at teir skuldu ikki reedast, men
vera gladir, ti nt hevdi Gud sent son sin nidur 4 jerdina til at
bjarga gllum menniskjum tr synd og vada.



~,Gangid inn i Betlehem!“ segdi hann, ,har skulu tit finna
barnid i einum fjési.“ - Og so sungu allir hinir einglarnir:
,Fridur 4 jerd og i menniskjum gédur tokki!“

So foru einglarnir til himmals.

Um somu tid, sum hetta hendi Gti & markini, atti konan i
fjésinum ein litlan son. Har var eingin at hjalpa henni uttan
madurin, — og har var heldur einki at lata barnid i uttan nakrar
spjarrar, sum madurin tok og balladi tvertur um tad.

Barnid smiltist upp 4 hann og mammuna, og eygu tess skinu
bjartari enn stjgrnurnar, og mudur tess var reydari enn tad
reydasta vinber, og andlit tess var vakurt sum eitt einglaandlit.

Yviri 4 einum basi stédu ein oksi og eitt asin; tey hugdu at
barninum og hugsadu sitt.

Seydamenninir komu inn i fjésid, og ta id teir séu barnid, so
vistu teir, at hetta var tad, id einglarnir hgvdu rett um, og teir
fullu 4 knee og takkadu Gudi fyri gedsku hans.

So foru teir ut aftur 4 fletuna til seydin, id 14 kvirrur 4 sama
stad, sum ta id teir féru fra honum; ti tegnin og fridurin vardu
alla nattina.

Hans A. Djurhuus
Lesibok til 3. skulaar, bls. 179-183



SALMUR

Eitt barn er fott ...

Eitt barn er fott i Betlehem,
ti gledir seg Jertsalem.
Halleluja, halleluja!

Ein fateek kona mamma er,
hon 1itid barn i fangi ber.
Halleluja, halleluja!

Tann kona var av Davids rot,
og barnid er var salarboét.
Halleluja, halleluja!

i sveipi har tann Drottur 14,
Guds eyga honum hvildi 4.
Halleluja, halleluja!

T6 hellin ei var stér og von,

hon goymdi himins kongason.

Halleluja, halleluja!

Og mattur hans so vida rekk,
hvert treelaband ta sundur stekk.
Halleluja, halleluja!

Av hjarta syngja vit na glad.
Guds dyrd vit siggja joladag.
Halleluja, halleluja!

Vid songinum vit byggja bru
fra jordini at himnab.
Halleluja, halleluja!

So ganga vit vid Harrans lid,
og jolagledin heldur vid.
Halleluja, halleluja!

Var Jesus! Nu og alla tid,
teer verilov for j6l so blid.
Halleluja, halleluja!

Grundtvig ur latini - Simun av Skardi tyddi

Lesibok til 3. skiilaar, bls. 183-184



LEIKUR AT LESA UPP

Revur og bjorn

Try lesa upp: upplesarin, revurin og bjgrnin. Smertunnan skal standa éskert til
fyrsta jéladag — men revurin hevur adrar etlanir.

Upplesarin: Revurin og hvitabjgrnin voru gingin i felag og hildu
has saman.
Revurin spann, og hvitabjgrnin bant.

Eina tunnu fulla av smeri attu tey, og hana goymdu tey i
hjallinum; ikki skuldi verda tikid til hennara fyrr enn fyrsta
joladag, gjerdu tey av baedi.

Sum tey sita vid arbeidi ein dagin, hoyrist eitt répa.
Bjornin: ,,Hver roépar?“

Revurin: ,,Tad er konan vid anna, id ropar eftir maer.“
Bjornin: ,,Hvat vil hon ter?“

Revurin: , Eg skal skira barn hja henni.“

Upplesarin: So hann nidan i hjallin og sleikir tad ovasta burtur
ur smertunnuni.

Bjornin (ta revurin kemur aftur): ,Hvussu kom barnid at eita?“
Revurin: ,,Oman av kolli!“
Bjornin: ,Undarligt navn.“

Upplesarin: T4 id nekur tid er umlopin, tekur revurin aftur at
brellast.

So hoyrist uppaftur rép.

Revurin: ,,Tad er konan vid anna. Nu skal eg aftur skira barn hja

henni.“
Upplesarin: So hann nidan i hjallin og sleikir halva tunnuna tr.
Bjornin: ,,Hvussu kom barnid at eita?“
Revurin: ,Mitt um midju!“
Bjornin: ,Undarligt navn.“
Upplesarin: Tridju ferd répar a revin.

Revurin (letst knarrutur): ,,Eini dekans begrn, id konan vid anna

eigur.”
Upplesarin: So hann nidan i hjallin og sleikir tunnuna ar.
Bjornin: ,Hvussu kom barnid at eita?“
Revurin: ,Etid alt!“
Upplesarin: Bjgrnin undrast négv 4 hesi ngvn.

N1 er fyrsti joladagur fyri hond, og baedi skulu fara nidan i hjall
at sleikja ar smegrtunnuni; men té id tey koma, er tunnan tém.

Bjornin (vil gloypa revin i @di): ,Hetta man vera bgrnini, id ta
hevur doypt.“

Upplesarin: Men revurin smeyg seer undan so kvikur; og bjgrnin

sa hann ikki aftur.

Jakob Jakobsen
Lesibdk til 3. skulaar, bls. 49-50

Ordatak: Tveir hundar um eitt bein semjast sjaldan.

B A
Hinar segurnar i kapitlinum

f jolakapitlinum i lesib6kini eru eisini hesir fimm tekstir. Sidutelini visa,
hvar teir standa i lesibokini.

Jélaeingilin Litli Gutti - Marius Johannesen tyddi - bls. 155-158

Litli Gutti er minsti eingilin, og alt gongur honum skeivt. Stutt fyri j6l
feer hann eina serliga uppgavu.

Jélamadurin - Marius Johannesen - bls. 158-161

Jélamadurin byr i huldufélksheygnum og savnar gavur i posan, medan
advent lidur.

Marin - M. Heinesen - bis. 164-167

Marin bindur ullsokkar og hosur i j6lagavu til gll bernini i bygdini. Men
tey vilja heldur hava nylon.

Kirkjuklokkan ringir - Steingrim Niclasen - bls. 167-168

Ein yrking um kirkjuklokkuna, sum ringir j6lini inn.

Ein av sogunum um Jéla litla - Sverri Egholm - bls. 169-177

Joli er ein litil veettur, sum feer loyvi at fara vid jélamanninum jélaaftan,
og ferdin endar ikki sum atlad.

A
At tosa um

Litla Marin droymdi

e Hvat sa Marin i dreyminum? Nevn try ting.

e Hver sat hja henni, ta id hon vaknadi?
Snjékellingin

e Hvussu fingu tey snjokellingina at roykja?

e Hvi fekk vedrurin einki uttan smekk tann dagin?
Kettan situr 4 ovni

e Hvgr situr hvar? Tekna eitt av dyrunum.

e Finn ordini, sum rima, t.d. ovni - sponi.
Joélanatt

e Hvi hildu seydamenninir, at hetta var ein undarlig natt?

e Hvat segdu einglarnir vid teir?

Eitt barn er fott ...

e Hvat ord verdur sungid i hverjum grindi?

Revur og bjorn
e Hverji try nevn finnur revurin upp a? Hvi eru tey login?

e Hvat merkir ordatakid aftast i leikinum?

B A
Tekna og skriva

Tekna jolatreid, sum litla Marin droymdi um, vid ljésum, kava og fuglum.

-

*

N

Skriva, hvat ti vilt hava a titt jolatre.

EVR
Keldur

Upprunaverk: Lesibok til 3. skitlaar, 1. partur. J6hs. Enni, Jeffrei
Henriksen, Johs. A. Nees, Eilif Samuelsen, Petur J. Sigvardsen og
Oddmar a Steig legdu til reettis. Térshavn: Feroya
Skulabdkagrunnur, 1981. Kapittul 7, ,Lj6sini tey skinu®, bls. 151-
184, og bls. 49-50.

Litla Marin droymdi - Hans A. Djurhuus bls. 151-152
Snjékellingin - A. C. Evensen bls. 162
Kettan situr 4 ovni — gamalt skjaldur bls. 177-178
Jolanatt - Hans A. Djurhuus bls. 179-183
Eitt barn er fott...- N. F. S. Grundtvig, Simun av Skardi tyddi bls. 183-184
Revur og bjern - Jakob Jakobsen bls. 49-50

Tekstirnir i hesum heftinum eru ikki longur vardir av upphavsreetti: Hans A.
Djurhuus (1883-1951), A. C. Evensen (1874-1917), Jakob Jakobsen (1864-1918), N. F.
S. Grundtvig (1783-1872) og Simun av Skardi (1872-1942). Tekningarnar i
lesibdkini eru ikki tiknar vid. Tekningarnar i hesum heftinum eru nyggjar.

»Ljosini tey skinu, og td var traeid bjart ...“

Hans A. Djurhuus




